
Uunga siunnersuut:

Arpattarfiit aammalu atletik atorlugu sungiusartarfiit allat nuna tamakkerlugu
sananeqarsinnaanerinik periarfissanik misissuinissamik Naalakkersuisut
peqquneqgarnissaat pillugu Inatsisartunut aalajangiiffigisassatut siunnersuut.

(Inatsisartunut Ilaasortaq Nivi Olsen, Demokraatit)

Oqaaseqaat:

Demokraatit sinnerlugit aalajangiiffigisassatut siunnersuuteqartoq, Nivi Olsen,

Inuit Atagatigiit sinnerlugit siunnersuutinnut siullermik qutsavigerusuppakkit.

"Nunarsuarmi timimik aalatitsinerpaaq” - tassa nunarput 2030-mi.

Kalaallit Nunaanni timersoqatigiit kattuffiata taama anguniagagarluni ukioq

manna sagqummersumi periusissialiorsimavoq.

Periusissiaq qulequtaraa - ""Nuna ataatsimoorussamik anguniagalik” -

pingaarutilerujussuarnillu suliniutinik siunniussagarluni.

Periusissiap nunatsinni timersornermut politikkeqgarnissarput
aqqutissiuutissavaa - kajumissutsimik suliagartartut, peqatigiiffilerisut,

kattuffiit, suliffeqarfiit, kommuneqarfiit ogartussaqarfiillu peqatigalugit.

Ilumoorpormi — inuiattut aalanerusariagarpugut — tamannalu
aqgqutissiuutissagutsigu — soorunami tamatta taassumunnga taava

peqataasariagarpugut.



INUIT ATAQATIGIIT
INATSISARTUNI

Kisitsisimmi giviarutsigit — inuiaqatigiittut ineriartorsimanitta ilutigisaanik -

nunarsuatsinni pissutsit assigalugit — inooriaatsimik pissutegartumik

nappaateqgartut amerleriapiloorsimapput.

Tamannalu minnerunngitsumik peqginnissagarfimmut annertuumik -
annertusigaluttuinnartumillu — tatisivoq. Assersuutigalugumi
naatsorsuutigineqarpoq nunatsinni sukkortut amerlassusaat ukiumut 100-t

missaanik amerleriarfiusassasut.

Taamaattumik inuiagatigiittut - aamma timikkut tarnikkullu peqgissutsip

tungaasigut - annertuumik unammilligassaqgarpugut.

Inuit Atagatigiit peqqissuseq paasisarpaat “timikkut, tarnikkut

inoogatigiinnikkullu inuummarissuseqgarnertut”.

Peqqissuserlu tassaavoq inuttut ataasiakkaatut anguniagaqgarsinnaanitsinnut,
inuiagatigiinnullu pitsaasumik sunniuteqgartumik tunniussagarsinnaanitsinnut
minnerunngitsumillu inuttut kiffaanngissuseqgarnissatsinnut

tunngaviulluinnartoq.

Timittalu aamma atornerisigut - timersornikkut aalanikkullu - inuttut
peqginnerulersarpugut. Imminut tatiginerulersarpugut, inogatititsinnik
attavegarnerput pitsaanerulersarpoq - tassuunakkullu eqgarsartaatsikkut
ilikkakkatigullu inuunitsinni unammilligassagut - takkukkumaartussallu

suugaluarnersut — unammillerluarnerulersinnaalertarlutigit.

Taamaammat aalaneq timersornerlu atorlugit nunatsinni

allannguilluarnissatsinnut angusassanik toraagagarluta tamatta

sulegataasariagarpugut.

Taamaattumik timersoriaatsinik allanik siunnersuuteqartup ujartuilluni — soorlu
atletik atorlugu timersuutini sanaartornissat sanaartornissamullu periarfissat
misissortikkumallugit siunnersuutegarnera tunngaviusumik Inuit Ataqatigiinniit

tapersersorparput.

Nalunngilarpummi timersortarfiit arlallit nutaanngilillutillu piffissamut
naleqqukkunnaarnikuusut. Taamalu Kkilliffeqarnerput aamma GIF-p

periusissiaani iliuuseqarfiginegartariagartoq oqariartuutigaat.

“Timersortarfiit timersoriaatsinut ataasiakkaanut ikitsunnguanulluunniit
suliarineqarnissaat akisoorujussuupput piffissamilu

sivisuumik atorneqgarsinnaaneq ajorlutik. Taamaattumik timersortarfiit
timersoriaatsinut arlalinnut assersuutigalugulu kulturikkut
ataatsimoorfiusinnaasut sanaartortinneqgarnissaat ukkatarineqartariagarpogq.
Haalit allallu sanaartukkat meeqgqgat, inuusuttut inersimasullu
naapegqatigiiffigisinnaasarivaat taakkualu illogarfinni pisartunut

eqqarsaatigineqgarnerusinnaapput ataatsimoorfiginegarnerusinnaallutillu."

Inuit Atagatigiinniit isumagarpugut misissuisogarnissaa pillugu aalajangertigata
Kalaallit Nunaanni timersoqatigiit kattuffiat siullermik ganimut
ataatsimiitsitaliami susassaqartumi ogalogatigineqaqqgaartariagartoq - taakku
isaannit nunatsinni timersornerup siuarsarnissaanut timersortarfiit
timersoriaatsinut arlalinnut tulluartunngorlugit sanaartortinneqgarnissaat

eqqarsaatigalugu kattuffittut takorluugaat tusarusukkatsigu.

Taama oqgaaseqarluta siunnersuut ataatsimiitsitaliamut susassagartumut

suliassanngorteqgginneqarnissaa inassutigaarput.



